
ԱՄՓՈՓԱԹԵՐԹ
«ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ, ԻՐԱՎԱԲԱՆԱԿԱՆ ԱՆՁԱՆՑ ԱՌԱՆՁՆԱՑՎԱԾ ՍՏՈՐԱԲԱԺԱՆՈՒՄՆԵՐԻ, ՀԻՄՆԱՐԿՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ՊԵՏԱԿԱՆ ՀԱՇՎԱՌՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ, «ԶԱՆԳՎԱԾԱՅԻՆ ԼՐԱՏՎՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ
«ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ

	1. Կենտրոնական բանկ

	02.07.2021 թ.

	
	15.1-06/000503-21

	1. Հաշվի առնելով, որ Օրենքի նախագծի 6-րդ հոդվածով ուժը կորցրած է ճանաչվում Օրենքի 26-րդ հոդվածի 7-րդ մասը, առաջարկում ենք նախագծով խմբագրել Օրենքի 26-րդ հոդվածի 28-րդ մասը և հանել Կենտրոնական բանկի կողմից գրանցվող իրավաբանական անձանց առանձնացված ստորաբաժանումների կամ հիմնարկների վերաբերյալ գրանցամատյանում ենթակա են գրառման սույն հոդվածի 7-րդ մասով նախատեսված տեղեկությունները, բացառությամբ 7-րդ մասի 5-րդ կետի: նախադասությունը:
	Ընդունվել է մասնակի
Օրենքի նախագծի 6-րդ (նոր համարը՝ 10) հոդվածով ուժը կորցրած է ճանաչվում Օրենքի 26-րդ հոդվածի 7-րդ մասը։ Սակայն կարգավորումները չեն վերանում՝ դրանք ներառվում են լրացվող 25.2-րդ հոդվածում։ Նախագծով խմբագրվել Օրենքի 26-րդ հոդվածի 28-րդ մասը, իսկ Կենտրոնական բանկի կողմից գրանցվող իրավաբանական անձանց առանձնացված ստորաբաժանումների կամ հիմնարկների վերաբերյալ անալոգ դրույթները ներառվել են լրացվող 25.2-րդ հոդվածում որպես 2-րդ մաս։

	2. Հայաստանի Հանրապետության քաղաքացիական օրենսգրքում լրացումներ կատարելու մասին ՀՀ օրենքի նախագծով առաջարկվում է պետական կամ տեղական ինքնակառավարման մարմիններին, ֆիզիկական և իրավաբանական անձանց արգելել անհատ ձեռնարկատիրոջից կամ իրավաբանական անձից պահանջել ներկայացված փաստաթղթում անհատականացնող միջոցի առկայությունը, ինչպես նաև արգելել հրաժարվել գործարքի կնքումից՝ փաստաթղթում անհատականացնող միջոցի բացակայության պատճառով: Կարծում ենք, որ մասնավոր անձանց համար այսպիսի արգելքի սահմանումը հակասում է ՀՀ քաղաքացիական օրենսդրության հիմնարար սկզբունքներին: Մասնավորապես, համաձայն ՀՀ քաղաքացիական օրենսգրքի 3-րդ հոդվածի՝ քաղաքացիական օրենսդրությունը հիմնվում է պայմանագրի ազատության, մասնավոր գործերին որևէ մեկի կամայական միջամտության անթույլատրելիության, քաղաքացիական իրավունքների անարգել իրականացման անհրաժեշտության սկզբունքների վրա: Համաձայն նույն հոդվածի 2-րդ մասի 2-րդ պարբերության՝ քաղաքացիական իրավունքները կարող են սահմանափակվել միայն օրենքով, եթե դա անհրաժեշտ է պետական և հասարակական անվտանգության, հասարակական կարգի, հանրության առողջության ու բարքերի, այլոց իրավունքների և ազատությունների, պատվի ու բարի համբավի պաշտպանության համար:
Եթե նշված արգելքը տրամաբանական է սահմանել պետական և տեղական ինքնակառավարման մարմինների համար՝ ելնելով գործարար միջավայրը բարելավելու նպատակներից, ապա մասնավոր անձանց համար այսպիսի համընդհանուր արգելքի սահմանման նպատակը հասկանալի չէ, քանի որ պայմանագրի ազատության սկզբունքը ինքնին գործարար լավ միջավայրի կարևորագույն տարր է: Ուստի՝ առաջարկում ենք Հայաստանի Հանրապետության քաղաքացիական օրենսգրքում լրացումներ կատարելու մասին ՀՀ օրենքի նախագիծը հանել կամ արգելքը սահմանել միայն պետական և տեղական ինքնակառավարման մարմինների համար: 
	Ընդունվել է
Արգելքը սահմանվել է միայն պետական և տեղական ինքնակառավարման մարմինների համար։

	3. Առաջարկում ենք նախագծով խմբագրել Օրենքի վերնագիրը և շարադրել հետևյալ բովանդակությամբ Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների, անհատ ձեռնարկատերերի և զանգվածային լրատվական միջոցների պետական հաշվառման մասին կամ զանգվածային լրատվական միջոցների պետական հաշվառման հետ կապված հարցերը կարգավորել Զանգվածային լրատվության մասին ՀՀ օրենքով:

	Չի ընդունվել
Օրենքի վերնագիրը չի կարող բովանդակել պետական գրանցումը և պետական հաշվառումն իրականացնող մարմնի իրավասությանը վերապահված բոլոր հարցերը (դրանք առկա են օրենքի տեքստում)։ Անհասկանալի է «զանգվածային լրատվական միջոցների» բառերով վերնագիրը լրացնելու հիմնավորումը։ Նման մոտեցման դեպքում վերնագրում պետք է լինեն նաև «պետական մարմինների հաշվառման», «մասնակիցների գրանցամատյանի վարման», «իրական շահառուների մասին տեղեկությունների գրառման» և այլ բառեր ու արտահայտություններ։

	1. Էկոնոմիկայի նախարարություն

	28.06.2021 թ.

	
	01/9219-2021

	· «Սահմանափակ պատասխանատվությամբ ընկերությունների մասին» օրենքում նախատեսվող փոփոխությունները կատարել նաև «Բաժնետիրական ընկերությունների մասին» օրենքի 10-րդ հոդվածում՝ գրանցման գործընթացում միատեսակ մոտեցման ապահովման նպատակով:
	Չի ընդունվել
«Սահմանափակ պատասխանատվությամբ ընկերությունների մասին» օրենքում նախատեսվող փոփոխությունները կատարելու պատճառը նման ընկերությունների մասնակիցների ռեեստրը գրանցող մարմնի կողմից իրականացնելն է։

	· «Զանգվածային լրատվության մասին» օրենքում փոփոխություն կատարելու մասին» օրենքի նախագծի վերնագրում «փոփոխություն» բառը խմբագրել «փոփոխություններ և լրացումներ» բառերով:
	Ընդունվել է


	· Միաժամանակ առաջարկում ենք «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում 26-րդ հոդվածի 4-րդ մասի 2-րդ կետում և 5-րդ մասում «պետական կառավարման լիազորված մարմնի» բառերից հետո լրացնել «կամ պետական մարմնի աշխատակազմի բառերը»: Նշված առաջարկությունը պայմանավորված է «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի և «Կառավարչականիրավահարաբերությունների կարգավորման մասին» օրենքի դրույթների համապատասխանեցման անհրաժեշտությամբ։ Մասնավորապես՝ «Կառավարչական իրավահարաբերությունների կարգավորման մասին» օրենքի 15-րդ հոդվածի 9-րդ մասով սահմանվում է, որ ՀՀ նախագահի աշխատակազմին և ՀՀ վարչապետի աշխատակազմին կարող է վերապահվել պետական բաժնետոմսերի կամ բաժնեմասերի տիրապետման իրավասությունը, սակայն, միևնույն ժամանակ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 26-րդ հոդվածով սահմանվում է իրավաբանական անձանց պետական գրանցման գրանցամատյանում գրառման ենթակա տեղեկությունները, որոնց ցանկում ներառված չեն պետական մարմինների աշխատակազմերը։ Վերոնշյալը խնդիր է առաջացնում մասնավորապես այն պատճառով, որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքը տեխնիկապես նախատեսում է, որ տնտեսական ընկերության կամ ընկերակցության, առևտրային կոոպերատիվի մասնակից կարող է լինել պետական կառավարման լիազորված մարմինը, սակայն հաշվի առնելով ՀՀ նախագահի և ՀՀ վարչապետի՝ որպես պետական մարմնի իրավական կագավիճակի առանձնահատկությունները՝ վերը նշված օրենքի կարգավորումները չեն տարածվում վերջիններիս վրա:
	Չի ընդունվել
Նշված բոլոր դեպքերում մասնակիցը պետությունն է։ Գործնականում գրանցամատյանում գրառվում են տեղեկություններ լիազորված մարմնի, այդ թվում աշխատակազմի, պետական ոչ առևտրային կազմակերպության, համայնքի վերաբերյալ։

	   Միևնույն ժամանակ, Նախագծերով սահմանվող որոշ դրույթների ընդունման և Համաշխարհային բանկի գնահատող թիմի կողմից որպես բարեփոխում ճանաչվելու դեպքում՝ հնարավոր է դրական ազդեցություն արձանագրել «Գործարարություն» զեկույցի «Ընկերությունների գրանցում» ցուցչի մասով ՀՀ դիրքի վրա, մասնավորապես՝
· ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում փոփոխություններ և լրացումներ կատարելու մասին» օրենքի նախագծում առաջարկվում է ֆիզիկական անձանց կողմից հիմնադրվող սահմանափակ պատասխանատվությամբ ընկերությունների պետական գրանցման ժամկետը կրճատել, մասնավորապես՝ աշխատանքային օրերին մինչև ժամը 13:00-ն ներկայացված դիմումների կապակցությամբ պետական գրանցման ակտը կայացնելով նույն աշխատանքային օրը։
   Նշված դրույթի ընդունման արդյունքում հնարավոր է կրճատվի Համաշխարհային բանկի «Գործարարություն» զեկույցի «Ընկերությունների գրանցում» ցուցչի «ժամանակ» բաղադրիչը 1 օրով, ինչի արդյունքում նշված ցուցչի հեռավորությունը լավագույն արդյունքից ցուցանիշը (ինչը ենթադրում է, որ բիզնեսով զբաղվելու համար կատարյալ կարգավորումներ ունենալու դեպքում երկիրը կարող է ունենալ 100 միավոր, իսկ վատագույն դեպքում` 0) կդառնա 96,3՝ 96,1-ի փոխարեն, իսկ դիրքը՝ 8՝ ներկայիս 10-ի փոխարեն։ 
· Հաշվի առնելով գործարար շրջանառությունում իրավաբանական անձանցից և անհատ ձեռնարկատերերից ստացվող փաստաթղթերում կնիքի առկայության պահանջի՝ իրավական հիմք չունենալու պայմաններում շարունակական գոյությունը՝ «Հայաստանի Հանրապետության քաղաքացիական օրենսգրքում լրացումներ կատարելու մասին» օրենքի նախագծով առաջարկվում է սահմանել արգելք՝ այդպիսի պահանջի ներկայացման և դրա չբավարարման դեպքում գործարքի կնքումից հրաժարվելու համար։
   Անկախ այն հանգամանքից, որ կնիքի պարտադիր կիրառման օրենսդրական պահանջ սահմանված չէ, գործնականում որոշ մարմինների կողմից ներկայացվում է իրավաբանական անձանց տրամադրած փաստաթղթերի կնքված լինելու պահանջ՝ ստորագրված փաստաթղթերի օրինականությունը հաստատելու համար։ Արդյունքում, ձեռնարկատերերի մեծամասնությունը նախընտրում է կնիքի ձեռքբերումը, որը 1-ով ավելացնում է ընթացակարգերի քանակը, 1 օրով՝ ժամանակը և միակ ծախսն է (15000 ՀՀ դրամ), որ առաջանում է ընկերություն հիմնելիս։ Այսպիսով՝ կնիքի պահանջի ներկայացման արգելք սահմանելու պարագայում հնարավոր է նպաստել կնիքի ձեռքբերման բացառմանը, ինչի դեպքում Հայաստանի մասով հեռավորությունը լավագույն արդյունքից ցուցանիշը «Ընկերությունների հիմնում» ցուցչով կկազմի 97.9՝ ներկայիս 96,1-ի փոխարեն, իսկ դիրքը՝ 6՝ ներկայիս 10-ի փոխարեն։
	Ընդունվել է մասնակի








Դրույթը հանվել է՝ նոր տեղեկատվական համակարգի գործարկման ժամանակ կրկին հարցին անդրադառնալու պայմանով։



























Արգելքը սահմանվել է միայն պետական և տեղական ինքնակառավարման մարմինների համար։
Մասնավոր անձանց համար այսպիսի արգելք չի սահմանվում (հիմնավորումը բերված է ՀՀ Կենտրոնական բանկի 2-րդ առաջարկի տեքստում)։ 






	2. Ֆինանսների նախարարություն

	01.07.2021 թ.

	
	01/11-4/10684-2021

	ՀՀ ֆինանսների նախարարությունն ուսումնասիրել է Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում փոփոխություններ և լրացումներ կատարելու մասին», Զանգվածային լրատվության մասին Հայաստանի Հանրապետության օրենքում փոփոխություն կատարելու մասին և Հայաստանի Հանրապետության քաղաքացիական օրենսգրքում լրացումներ կատարելու մասին օրենքների նախագծերը և հայտնում է, որ առաջարկություններ և դիտողություններ չունի։
	Ընդունվել է


	3. Պետական եկամուտների կոմիտե

	28.06.2021 թ.

	
	01/11-1/39438-2021

	1. ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաuտանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) 9-րդ հոդվածի 1-ին մասով նախատեսվում է «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի (այսուհետ՝ Օրենք) 27-րդ հոդվածը լրացնել նոր 6․2-րդ մասով, որով անհատ ձեռնարկատերերի պետական հաշվառման առումով նախատեսվում է, որ պետական հաշվառումից հետո, ներկայացված դիմումի մեջ համապատասխան պահանջի առկայության դեպքում, գործակալությունն իրականացնում է Հայաստանի Հանրապետության հարկային օրենսգրքի 310-րդ հոդվածով սահմանված՝ էլեկտրոնային եղանակով հարկային հաշվարկների ներկայացման մասին պայմանագրի կնքման, էլեկտրոնային ծածկագրի և գաղտնաբառի տրամադրման գործառույթներ։ 
Նույն մոտեցումը նախատեսվում է կիրառել նաև Նախագծի 14-րդ հոդվածի 2-րդ մասով Օրենքում լրացվող 6․1-ին մասով՝ իրավաբանական անձանց պետական գրանցման առումով։
Վերոգրյալի կապակցությամբ առաջարկում ենք Նախագծի 9-րդ հոդվածի 1-ին մասով Օրենքի 27-րդ հոդվածում լրացվող 6․2-րդ մասը շարադրել հետևյալ խմբագրությամբ․
«6․2․ Պետական հաշվառումից հետո, ներկայացված դիմումի մեջ համապատասխան պահանջի առկայության դեպքում, գործակալությունն իրականացնում է Հայաստանի Հանրապետության հարկային օրենսգրքի 310-րդ հոդվածով սահմանված՝ էլեկտրոնային եղանակով հարկային հաշվարկների ներկայացման մասին պայմանագրի կնքում, որից հետո անմիջապես հարկ վճարողի կողմից նշված էլեկտրոնային փոստի հասցեին ուղարկվում է պայմանագիրը, ինչպես նաև էլեկտրոնային գաղտնաբառն ու ծածկագիրը:»։








Միաժամանակ, առաջարկում ենք նույն փոփոխությունը կատարել իրավաբանական անձանց պետական գրանցման առումով՝ Նախագծի 14-րդ հոդվածի 2-րդ մասով Օրենքում լրացվող 6․1-ին մասում։ 
	














Միևնույն ժամանակ, այն դեպքերում, երբ պետական գրանցման ժամանակ հարկ վճարողը վավեր էլեկտրոնային փոստի հասցեի բացակայության կամ այլ պատճառներով չի կարողանա կամ չի ցանկանա տվյալ պահին կնքել էլեկտրոնային պայմանագիր, ապա այդ դեպքերում առաջարկվում է գրանցումից անմիջապես հետո փակ ծրարով հարկ վճարողին տրամադրել 9 նիշ պարունակող նույնականացման համար, որը կլինի չկրկնվող:  Հարկ վճարողի կողմից ՀՀ ՊԵԿ պաշտոնական ինտերնետային կայքի համապատասխան ենթահամակարգում նշված նույնականացման համարը լրացնելուց հետո կգեներացվեն հարկ վճարողի տվյալները, որից հետո կազմակերպության տնօրենը կամ անհատ ձեռնարկատերը համապատասխան դաշտում հանրային ծառայությունների համարանիշը (ՀԾՀ) կամ հանրային ծառայությունների համարանիշ չունենալու վերաբերյալ տեղեկանքի համարը և  էլեկտրոնային փոստի հասցեն լրացնելուց անմիջապես հետո՝ էլեկտրոնային փոստի հասցեին կստանա պայմանագիրը, ինչպես նաև էլեկտրոնային գաղտնաբառն ու ծածկագիրը։
Բացի այդ, հարկ է նկատի ունենալ, որ ՀՀ հարկային օրենսգրքի 310-րդ հոդվածի 1-ին մասի համաձայն՝ հարկ վճարողի կամ հարկային գործակալի կողմից օրենսգրքով սահմանված հարկային հաշվարկների՝ էլեկտրոնային եղանակով ներկայացումն իրականացվում է հարկային մարմնի հետ կնքված` էլեկտրոնային եղանակով հարկային հաշվարկների ներկայացման մասին պայմանագրի հիման վրա և էլեկտրոնային թվային ստորագրության, էլեկտրոնային ծածկագրի ու գաղտնաբառի կիրառության միջոցով: Ընդ որում, ԷՆՊ-ի օրինակելի ձևը սահմանում է հարկային մարմինը:
Նույն հոդվածը սահմանում է նաև ներկայացվող փաստաթղթերի ցանկը և պայմանագրի կնքման, էլեկտրոնային ծածկագրի, գաղտնաբառի տրամադրման կարգն ու ժամկետները։ Հետևաբար, առաջարկում ենք Նախագծով անդրադառնալ նաև նշված հարցերի կանոնակարգմանը։
	Ընդունվել է մասնակի



































Ընդունվել է մասնակի և մասը շարադրվել է հետևյալ խմբագրությամբ․ «6․2․ Պետական հաշվառումից հետո, ներկայացված դիմումի մեջ համապատասխան պահանջի առկայության և դիմումին անհրաժեշտ փաստաթղթերը կցված լինելու դեպքում, գործակալությունն իրականացնում է Հայաստանի Հանրապետության հարկային օրենսգրքի 310-րդ հոդվածով սահմանված՝ էլեկտրոնային եղանակով հարկային հաշվարկների ներկայացման մասին պայմանագրի կնքում, որից հետո հարկ վճարողի կողմից նշված էլեկտրոնային փոստի հասցեին հարկային մարմնի տեղեկատվական համակարգի կողմից ուղարկվում է պայմանագիրը, ինչպես նաև էլեկտրոնային գաղտնաբառն ու ծածկագիրը: Սույն մասով սահմանված գործառույթների իրականացման կարգը հաստատում է Հայաստանի Հանրապետության կառավարությունը:»։
Ընդունվել է մասնակի և մասը շարադրվել է հետևյալ խմբագրությամբ․ «6․1․ Պետական գրանցումից հետո, ներկայացված դիմումի մեջ համապատասխան պահանջի առկայության և դիմումին անհրաժեշտ փաստաթղթերը կցված լինելու դեպքում, գործակալությունն իրականացնում է Հայաստանի Հանրապետության հարկային օրենսգրքի 310-րդ հոդվածով սահմանված՝ էլեկտրոնային եղանակով հարկային հաշվարկների ներկայացման մասին պայմանագրի կնքում, որից հետո հարկ վճարողի կողմից նշված էլեկտրոնային փոստի հասցեին հարկային մարմնի տեղեկատվական համակարգի կողմից ուղարկվում է պայմանագիրը, ինչպես նաև էլեկտրոնային գաղտնաբառն ու ծածկագիրը: Սույն մասով սահմանված գործառույթների իրականացման կարգը հաստատում է Հայաստանի Հանրապետության կառավարությունը:»։
Չի ընդունվել․ 
Հարկային օրենսգրքի 310-րդ հոդվածով սահմանված պայմանագրի կնքումն իրականացվելու է բացառապես անհրաժեշտ տեղեկատվության ներկայացման դեպքերում։ Ներկայացված տեղեկատվության արժանահավատության պատասխանատվությունը, ուստի օրինակ ոչ հասանելի էլ. փոստի հասցեի տրամադրման հետևանքով տեխնիկական խոտանի դեպքում համապատասխան հետևանքների ռիսկը կրում է դիմողը։













Ընդունվել է մասնակի
Հարկային օրենսգրքի համապատասխան հոդվածով սահմանված գործառույթի իրականացումն ապահովելիս գործում են նշված հոդվածով առկա կարգավորումները, ուստի կարծում ենք, որ նույն կարգավորումները և ներկայացվող փաստաթղթերի ցանկը Նախագծում նշելու անհրաժեշտություն առկա չէ։ Նախագծում ավելացվել է դրույթ, համաձայն որի գործառույթների իրականացման կարգը հաստատում է Հայաստանի Հանրապետության կառավարությունը:








	2․ Նախագծի 9-րդ հոդվածի 2-րդ և 14-րդ հոդվածի 3-րդ մասերով նախատեսվում է ուժը կորցրած ճանաչել Օրենքի 27-րդ հոդվածի 10-րդ և 35-րդ հոդվածի 12-րդ մասերը։ Նշվածի կապակցությամբ առաջարկում ենք վերոնշյալ մասերը ուժը կորցրած ճանաչելու փոխարեն, ուժը կորցրած ճանաչել այդ մասերի 2-րդ նախադասությունները։
	Ընդունվել է 


	3․	Նախագծի 12-րդ հոդվածով Օրենքում լրացվող 31․1-ին հոդվածի 1-ին մասի համաձայն՝ զանգվածային լրատվության միջոցը ինքնաշխատ կերպով պետական հաշվառումից հանվում է, եթե լրատվական գործունեություն իրականացնող իրավաբանական անձը լուծարվել է, գործունեությունը դադարել է կամ անհատ ձեռնարկատերը հաշվառումից հանվել է:
Վերոնշյալի հետ կապված՝ առաջարկում ենք հստակեցնել, թե որ դեպքում է զանգվածային լրատվության միջոցի գործունեությունը համարվելու դադարած (մասնավորապես՝ ՀՀ հարկային օրենսգրքի (այսուհետ՝ Օրենսգիրք) 53-րդ հոդվածի 8-րդ մասով սահմանված գործունեության որոշակի կամ անորոշ ժամկետով դադարեցնելու դեպքերին վերաբերելու է, թե ոչ)։
	Չի ընդունվել
Օրենքի առաջարկվող դրույթի համաձայն լրատվամիջոցի հաշվառումից ինքնաշխատ հանելու հիմք է հանդիսանում միայն լրատվական գործունեություն իրականացնող անձի վերանալը՝ լուծարումը (առանց իրավահաջորդի) կամ դադարումը (իրավահաջորդով): Գործունեության կասեցումը հաշվառումից հանելու հիմք չի համարվում:


		4․ Օրենսգրքի 53-րդ հոդվածի 3-րդ մասի 1-ին կետի համաձայն՝ հարկային հաշվարկը կարող է ներկայացվել մինչև հաշվետու ժամանակաշրջանն ավարտվելը, եթե կազմակերպությունը գտնվում է լուծարման գործընթացում (կազմակերպության առանձնացված ստորաբաժանումը կամ հիմնարկը գտնվում է պետական հաշվառումից հանման գործընթացում): 
        Օրենքի 60-րդ հոդվածի 5-րդ մասի համաձայն՝  օտարերկրյա իրավաբանական անձի հաշվառումից հանումը կատարվում է Օրենքի 51-րդ հոդվածով նախատեսված կարգով 12-րդ գլխով նախատեսված փաստաթղթերի հիման վրա: Օրենքի 51-րդ հոդվածով կանոնակարգվում է իրավաբանական անձի լուծարման գրանցումը, սակայն օտարերկրյա իրավաբանական անձի առանձնացված ստորաբաժանումների և հիմնարկների հաշվառումից հանելու մասով Օրենքով համապատասխան կարգավորումներ սահմանված չեն և գործակալության կողմից համապատասխան տեղեկատվությունը հարկային մարմին չի ներկայացվում, ինչի պատճառով օտարերկրյա իրավաբանական անձի առանձնացված ստորաբաժանումներն և հիմնարկները չավարտված հաշվետու ժամանակահատվածների համար չեն կարողանում ներկայացնել հարկային հաշվարկներ:
   Հաշվի առնելով վերոգրյալը՝ առաջարկում ենք Նախագծում հաշվի առնել նաև օտարերկրյա իրավաբանական անձանց առանձնացված ստորաբաժանումների և հիմնարկների պետական հաշվառումից հանելու մասով առանձնահատկությունները, կատարելով անհրաժեշտ փոփոխություններ՝ գործակալության կողմից դրանից բխող համապատասխան ծրագրային ապահովումներն իրականացնելու նպատակով։
	Չի ընդունվել
Առանձնացված ստորաբաժանման կամ հիմնարկի պետական հաշվառումից հանելու գործընթաց օրենքով սահմանված չէ և այդ մասին գրառումներ չեն կատարվում:
Օտարերկրյա իրավաբանական անձի առանձնացված ստորաբաժանումների և հիմնարկների հաշվառումից հանելու մասով Օրենքով սահմանված կարգավորումները ընդլայնելու հետ կապված որոշումները կարող են ընդունվել լրացուցիչ քննարկումների արդյունքում: Մեր կարծիքով չավարտված հաշվետու ժամանակահատվածների համար հարկային հաշվարկներ ներկայացնելու հնարավորություն պետք է սահմանվի ՀՀ հարկային օրենսգրքով:

	Միաժամանակ, հայտնում ենք, որ «Զանգվածային լրատվության մասին» Հայաստանի Հանրապետության օրենքում փոփոխություն կատարելու մասին», «ՀՀ քաղաքացիական օրենսգրքում լրացումներ կատարելու մասին» և «Սահմանափակ պատասխանատվության ընկերությունների մասին» ՀՀ օրենքում փոփոխություններ կատարելու մասին» ՀՀ օրենքների նախագծերի վերաբերյալ առաջարկություններ չկան։
	Ընդունվել է


	5. ՀՀ վարչապետի աշխատակազմ
	19.08.2021 թ.

	
	02/08.3/28440-2021

	Վարչապետի աշխատակազմ իրավական ակտերի նախագծեր ներկայացնելիս նախագծի ընդունման հիմնավորման մեջ, ի լրումն ՀՀ կառավարության 25.02.2021թ. N 252-Լ որոշմամբ հաստատված աշխատակարգի 20-րդ կետի 2-րդ ենթակետի պահանջի, ներառել նաև առանձին պարբերություն՝ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ՝ դրանում նշելով, թե ներկայացվող նախագիծը բխու՞մ է համապատասխան ռազմավարական փաստաթղթերից թե ոչ, և եթե այո՝ ներկայացվի համապատասխան հիմնավորումներ:
	Ընդունվել է


	6. ՀՀ վարչապետի աշխատակազմ
	14.09.2021 թ.

	
	02/10.9/31689-2021

	Կառավարության նիստի օրակարգում ներառվող նախագծերի խմբագրման և կառավարության կայքէջում տեղադրման աշխատանքներն ավելի արագ կազմակերպելու նպատակով՝ խնդրում եմ այսուհետ կառավարության որոշումների նախագծերը ՀՀ վարչապետի աշխատակազմ ներկայացնել այնպես, որ նախագիծը և հավելվածները լինեն այլ փաստաթղթերից տարանջատված՝ կա՛մ առանձին ֆայլերով, կա՛մ երկուսը մեկ ֆայլում:
	Ընդունվել է


	7. ՀԱՅԱՍՏԱՆԻ ԺՈՒՌՆԱԼԻՍՏՆԵՐԻ ՄԻՈՒԹՅՈԻՆ
	24.06.2021 թ.

	
	/25.0.1/18279-2021

	
	

	6. ՀՀ վարչապետի աշխատակազմ
	14.09.2021 թ.

	
	02/10.9/31689-2021

	Կառավարության նիստի օրակարգում ներառվող նախագծերի խմբագրման և կառավարության կայքէջում տեղադրման աշխատանքներն ավելի արագ կազմակերպելու նպատակով՝ խնդրում եմ այսուհետ կառավարության որոշումների նախագծերը ՀՀ վարչապետի աշխատակազմ ներկայացնել այնպես, որ նախագիծը և հավելվածները լինեն այլ փաստաթղթերից տարանջատված՝ կա՛մ առանձին ֆայլերով, կա՛մ երկուսը մեկ ֆայլում:
	Ընդունվել է


	7. ՀՀ վարչապետի աշխատակազմի պետաիրավական վարչություն
	03,06.2022 թ.

	
	02/10.39/17817-2022

	1. Նախագծով սահմանվում է, որ պետական մարմինների՝ որպես պետական գրանցումը և պետական հաշվառումն իրականացնող մարմնի սպասարկման գրասենյակների գործառույթներն իրականացնող սուբյեկտներ հանդես գալու դեպքում, այդ մարմինների և պետական գրանցումը և պետական հաշվառումն իրականացնող մարմնի իրավահարաբերությունները կարգավորվում են Արդարադատության նախարարի և համապատասխան մարմնի ղեկավարի համատեղ հրամանով: 
Մեջբերված ձևակերպումից պարզ չի դառնում, թե համատեղ հրամաններով ինչ կարգավորումների նախատեսման անհրաժեշտություն է առկա, որոնք չեն կարող տեղայնացվել Կառավարության կողմից ընդունվելիք ակտում (իրականացվող գործառույթները և դրանց իրականացման կարգը սահմանելու լիազորության շրջանակներում): 
	           Ընդունվել է

	2. Նախագծով առաջարկվում է սահմանել, որ գործակալությունն աջակցում է դիվանագիտական ծառայության մարմիններին՝ գործակալության սպասարկման գրասենյակի գործառույթների իրականացման գործընթացներում, մինչդեռ պարզ չէ, թե ինչ է իրենից ենթադրում նշված աջակցությունը, ինչպես և ինչ ծավալով այն պետք է իրականացվի:
Միևնույն ժամանակ, նախատեսվում է սահմանել, որ դիվանագիտական ծառայության մարմինները ՀՀ օրենսդրությամբ սահմանված կարգով ընդունում են գործակալության գործառույթներին առնչվող դիմումներ և ընթացք են տալիս դրանց, մինչդեռ որոշարկման կարիք ունի այն, թե օրենսդրությամբ սահմանված ինչ կարգի մասին է խոսքը: 
	Ընդունվել է 


	8. ՀՀ վարչապետի աշխատակազմի
իրավաբանական վարչություն
	03.06.2022 թ.

	
	02/10.39/17817-2022

	1. Նախագծերին կից ներկայացված հիմնավորումների համաձայն՝ «Հաշվի առնելով նաև գործարար շրջանառությունում իրավաբանական անձանցից և անհատ ձեռնարկատերերից ստացվող փաստաթղթերում կնիքի առկայության պահանջի՝ իրավական հիմք չունենալու պայմաններում շարունակական գոյությունը՝ առաջարկվել է ՀՀ քաղաքացիական օրենսգրքում սահմանել արգելք՝ այդպիսի պահանջի ներկայացման և դրա չբավարարման դեպքում գործարքի կնքումից հրաժարվելու համար»։ «Հայաստանի Հանրապետության քաղաքացիական օրենսգրքում լրացումներ կատարելու մասին» օրենքի նախագծով առաջարկվում է ձևաթուղթն ու խորհրդանիշը դիտարկել որպես անհատ ձեռնարկատիրոջ և իրավաբանական անձի անհատականացման միջոցներ՝ սահմանելով, որ պետական կամ տեղական ինքնակառավարման մարմիններին արգելվում է հրաժարվել գործարքի կնքումից՝ իրավաբանական անձի ներկայացրած փաստաթղթում անհատականացնող միջոցի բացակայության պատճառով: Նախագծերով առաջարկվող կարգավորումը, սակայն, չի լուծում նշված խնդիրը, քանի որ նախ՝ ձևաթուղթն ու խորհրդանիշը չեն համապատասխանում ՀՀ քաղաքացիական օրենսգրքի 1100-րդ նախատեսված անհատականացման միջոցների էությանը: Բացի այդ, ՀՀ օրենսդրությամբ կնիքը նախատեսված չէ որպես գործարքի պարտադիր վավերապայման և այս տեսանկյունից գործարքի կնքումից հրաժարվելու արգելքի վերաբերյալ կարգավորումն անհասկանալի է:
	                Ընդունվել է

	2. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 4-րդ մասով առաջարկվում է սահմանել, որ «Տեղական ինքնակառավարման մարմինների որպես պետական գրանցումը և պետական հաշվառումն իրականացնող մարմնի սպասարկման գրասենյակների գործառույթներն իրականացնող սուբյեկտներ հանդես գալու դեպքում այդ մարմինների և պետական գրանցումը և պետական հաշվառումն իրականացնող մարմնի իրավահարաբերությունները կարգավորվում են Նախարարի և Հայաստանի Հանրապետության տարածքային կառավարման և ենթակառուցվածքների նախարարի համատեղ հրամանով:» ՀՀ Սահմանադրության 182-րդ հոդվածի 2-րդ մասի համաձայն՝ պետական մարմինների լիազորությունների առավել արդյունավետ իրականացման նպատակով դրանք օրենքով կարող են պատվիրակվել տեղական ինքնակառավարման մարմիններին։ Նշված կարգավորումից բխում է, որ Սահմանադրությունը կանխորոշել է պետական մարմինների և տեղական ինքնակառավարման մարմինների փոխհարաբերությունների կարգավորման կառուցակարգը, այն է՝ օրենքով կանոնակարգել նշված փոխհարաբերությունները: 

	3. Նախագծի 22-րդ հոդվածով առաջարկվում է իրավաբանական անձանց լուծարման համար ներկայացվող փաստաթղթերի ցանկից հանել Դատական դեպարտամենտի և հարկադիր կատարումն ապահովող ծառայության կողմից տրվող տեղեկատվությունները` իրավաբանական անձի մասնակցությամբ հարուցված և չավարտված դատական գործերի և վարույթների  բացակայության վերաբերյալ: Նախագծի հիմնավորումների համաձայն՝ նշված կարգավորմամբ «կրճատվում է համապատասխան ծառայության համար ներկայացվող փաստաթղթերի քանակը, բացի այդ, ապահովվում է Հայաստանի Հանրապետության որդեգրած ծառայությունների մատուցման «մեկ կանգառ, մեկ պատուհան» սկզբունքը»: Հարկ է նկատի ունենալ, որ իրավաբանական անձանց լուծարման պետական գրանցման համար նման տեղեկություններ ներկայացնելու պահանջն ինքնանպատակ չէ և ուղղված է իրավաբանական անձանց լուծարման գործընթացում քաղաքացիական շրջանառության այլ մասնակիցների շահերի պաշտպանությանը, այդ իսկ պատճառով համապատասխան վարույթների առկայության վերաբերյալ տեղեկատվությունը օրենքով նախատեսված է որպես իրավաբանական անձի լուծարման գրանցման մերժման հիմք: Հետևաբար, առաջարկվող կարգավորումն ունի ծանրակշիռ հիմնավորման անհրաժեշտություն:

